
 

 

 

ᑐᓴᒐᒃᓴᑦ ᓴᖅᑭᑕᐅᔪᑦ  

ᐃᕐᖐᓐᓇᖅ ᓴᖅᑭᑦᑕᕆᐊᓕᒃ 

 

ᑐᖑᔪᖅᑕᓂᒃ ᖃᐅᒻᒪᖅᑯᑎᑖᕐᓗᓯ ᓱᐴᖅᑐᖅᑎᐅᙱᖔᕐᓗᓯ ᓄᓇᕗᒻᒥ  

 

ᐃᖃᓗᐃᑦ, ᓄᓇᕗᑦ (ᒪᐃ 29, 2015) – ᓄᓇᕗᒥᐅᑦ ᑐᖑᔪᖅᑐᓂᒃ ᖃᐅᒻᒪᖅᑯᑎᑖᖅᑐᖁᔭᐅᕗᑦ ᖁᕕᐊᓲᑕᐅᓗᓂ ᐊᐃᓯᒪᓗᑎᒃ 

ᓱᐴᖅᑐᖅᑎᐅᔪᓐᓃᖅᐸᓪᓕᐊᔪᑦ ᓄᓇᕐᔪᐊᕐᒥ ᓱᐴᖅᑐᖅᑕᐃᓕᒪᓐᓇᐅᑎᓪᓗᒍ ᒪᐃ 31-ᒥ. ᐱᓕᕆᐊᖑᓂᐊᖅᑐᖅ ᓄᓇᕗᒥᐅᑦ 

ᑐᖑᔪᖅᑕᓂᒃ ᖃᐅᒻᒪᖅᑯᑎᑖᕐᓗᑎᒃ ᓇᓗᓇᐃᒃᑯᑕᐅᖕᒪᑦ ᐃᒡᓗᒋᔭᐅᔪᑦ ᓱᐴᖅᑐᕐᕕᐅᙱᓐᓂᖏᓐᓂᒃ, ᐃᒡᓗᕐᔪᐊᑦ ᐊᒻᒪ ᓄᓇᓯᐅᑎᑦ, 

ᖃᑕᙳᑎᒌᑦ, ᐱᖃᓐᓇᕇᑦ ᐳᓛᖅᑏᓪᓗ ᖃᐅᔨᒪᔾᔪᑎᒃᓴᖏᑦ ᓴᐳᔾᔭᐅᓯᒪᓂᖏᓐᓂᒃ ᐊᓯᖏᑦᑕ ᓱᐴᖅᑐᖅᑕᖏᑦᑕ ᐳᔪᖓᓐᓂᒃ 

ᓂᐅᖅᐸᓪᓕᐊᙱᑦᑐᓐᓇᕐᓂᖏᓐᓂᒃ.   

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓂᒻᒪᐃᕙᓪᓕᐊᖕᒪᑕ ᑐᖑᔪᖅᑕᓂᒃ ᖃᐅᒻᒪᖅᑯᑎᓂᒃ ᓄᓇᕗᒥᐅᓄᑦ ᖃᐅᔨᒪᔾᔪᑎᒃᓴᓂᒃ ᐃᒡᓗᔅᓯᓐᓂ 

ᓱᐴᖅᑐᓲᖑᙱᓐᓂᔅᓯᓐᓂᒃ. ᐊᒻᒪᓗ, ᑐᖑᔪᑕᓂᒃ ᓂᕈᐊᕐᓗᓯ ᓄᓇᕗᒻᒥ ᐃᒐᓛᓄᑦ ᓂᕕᙵᑏᑦ ᐊᒻᒪ ᐹᑉ ᑎᒍᒻᒥᕕᖏᓐᓄᑦ 

ᐊᑦᑕᑕᖅᑎᑦᑕᕆᐊᓖᑦ ᐱᔭᒃᓴᐅᓕᒑᕗᑦ ᖃᐅᔨᒪᔾᔪᑎᒃᓴᑦ ᐃᒡᓗᓯ ᓱᐴᖅᑐᕐᕕᐅᔭᕆᐊᖃᕈᓐᓃᕐᓂᖓᓂᒃ!  

“ᑐᖑᔪᖅᑐᖅ ᓇᓗᓇᐃᒃᑯᑕᐅᖕᒪᑦ ᐊᓂᖅᓵᖅᑐᖅᑕᕗᑦ ᓴᓗᒪᓂᖓᓂ, ᐃᒡᓗᕗᓪᓗ ᓱᐴᖅᑐᕐᕕᐅᕙᒍᓐᓃᕐᓗᑎᒃ 

ᐃᓅᑦᑎᐊᕐᓇᕐᓂᖅᓴᐅᓂᖏᓐᓄᑦ. ᖃᐅᔨᒪᔭᐅᑦᑎᐊᕐᒪᑦ ᐃᓄᐃᑦ ᓱᐴᖅᑐᖅᑎᐅᙱᑦᑐᑦ ᐊᒃᑐᖅᑕᐅᔪᓐᓇᕐᒥᖕᒪᑕ ᓱᐴᖅᑐᖅᑕᐅᔫᑉ 

ᐳᔪᐊᓂᒃ ᓂᐅᖅᑲᑐᐃᓐᓇᕐᓗᑎᒃ ᐋᓐᓂᐊᖅᑖᖃᑕᐅᔪᓐᓇᕐᔪᐊᕐᒪᑕ ᑳᓐᓲᓂᕋᖅᑕᐅᔪᒥᒃ, ᐊᓂᖅᑎᕆᒡᒐᓕᕈᓐᓇᕐᒪᑕ, ᐳᕙᒡᓗᓕᕈᓐᓇᕐᒪᑕ 

ᐊᒻᒪ ᓯᐅᑎᕐᓗᓕᕐᓗᑎᒃ ᓯᐅᑎᖏᑦ ᒪᕿᔪᓐᓇᕐᒪᑕ,” ᐅᖃᓚᐅᖅᐳᖅ ᐹᓪ ᐅᑲᓕᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ. 

“ᓄᑕᖅᑲᑦ ᐱᔭᕆᐊᑭᑦᑐᒦᑦᑐᑯᓘᓲᖑᖕᒪᑕ ᓱᐴᖅᑐᖅᑕᐅᔪᑦ ᐳᔪᖏᓐᓂᒃ ᓂᐅᖅᑲᓲᖑᓂᖏᓐᓄᑦ. ᐃᓄᖕᓂ ᑎᓕᐅᕆᕐᔪᐊᖅᑐᖓ 

ᐃᓯᖅᓯᒪᓗᑎᒃ ᓱᐴᖅᑐᖃᑦᑕᖁᙱᖦᖢᒋᑦ.” 

ᓱᐴᖅᑐᖅᑕᐅᔫᑉ ᐳᔪᖓᓐᓂᒃ ᓂᐅᖅᑲᙱᑦᑕᕆᐊᒃᓴᖅ ᐊᔪᕐᓇᐸᓗᑦᑎᐊᕐᒪᑦ ᓄᓇᕗᒻᒥ, ᐅᑭᐅᒃᑯᑦ ᓂᒡᓚᓱᒃᑎᓪᓗᒍ ᐊᑯᓂᐅᓲᖑᖕᒪᑦ 

ᐃᓄᐃᑦ ᐊᑯᓂᐅᓂᖅᓴᖅ ᐃᓯᖅᓯᒪᓂᖅᓴᐅᓕᖅᐸᒃᖢᑎᒃ, ᐃᒡᓗᒐᓴᐃᓪᓗ ᐃᓄᒋᐊᓗᐊᖅᑐᑦ, ᐊᒻᒪ ᓯᒡᒐᓕᐃᑦ ᐊᑭᑐᔪᒻᒪᕆᐊᓘᓪᓗᑎᒃ.  

ᑐᖑᔪᖅᑐᖅ ᖃᐅᒻᒪᖅᑯᑦ ᐱᓕᕆᐊᖑᔪᖅ ᐱᓕᕆᐊᖑᑦᑎᐊᖅᓯᒪᔪᒻᒪᕆᐊᓗᒃ ᓄᓇᓕᖕᓂ ᑲᓇᑕᐅᑉ ᐅᐊᖕᓇᖓᓃᑦᑐᓂᒃ. 

ᓴᖅᑭᑕᐅᓂᑰᓪᓗᓂ ᐊᓪᓚᓄᑦ ᓄᓇᖅᑲᑎᒌᓄᑦ ᑯᐸᐃᖕ ᐅᐊᖕᓇᖅᐸᓯᐊᓃᑦᑐᓄᑦ, ᓄᓇᕘᒧᑦ ᓴᖅᑭᑕᐅᓚᐅᖅᓯᒪᔪᖅ ᐅᑭᐅᑦ ᑎᓴᒪᑦ 

ᐊᓂᒍᖅᓯᒪᓕᖅᑐᓂᒃ.  

ᑐᖑᔪᖅᑕᓂᒃ ᓂᕈᐊᕐᓗᓯ ᓄᓇᕘᒥ ᐱᓕᕆᐊᒃᓴᑦ ᐱᓕᕆᐊᖑᕙᓪᓕᐊᕗᑦ ᓄᓇᕘᓕᒫᒥ. ᐅᖃᒪᔭᖃᑕᐅᔭᖅᑐᕐᓗᓯ, ᑐᖑᔪᖅᑕᓂᒃ 

ᐊᓐᓄᕌᖅᓯᒪᓗᓯ, ᐊᑎᓕᐅᕐᓗᓯ ᐊᒻᒪ ᐊᖏᕈᑎᖃᕐᓗᓯ ᐃᒡᓗᔅᓯᓐᓂᒃ ᓱᐴᖅᑐᖅᑎᐅᔪᒪᔪᓐᓃᕐᓗᓯ ᓵᓚᒃᓴᖃᑕᐅᓇᓱᒍᓐᓇᕋᔅᓯ 

ᐊᐃᒃᑭᑦᑐᓂᒃ ᑎᑎᖅᑲᖃᖅᖢᑎᒃ Go Blue NU ᐱᓕᕆᑎᑕᐅᓕᕈᔅᓯ ᓄᓇᔅᓯᓐᓂ. ᑐᑭᓯᒋᐊᕈᑎᒃᓴᖅᑕᖃᒃᑲᓐᓂᖅᑐᖅ Go Blue NU 

(ᑐᖑᔪᖅᑐᓂᒃ ᓂᕈᐊᕐᓗᓯ ᓄᓇᕗᒻᒥ) ᓱᐴᖅᑐᖅᑎᐅᔪᓐᓃᕐᓗᓯᓗ ᐱᔭᒃᓴᐅᔪᑦ ᐋᓐᓂᐊᕕᖕᓂ, ᐅᕙᓂᓘᓐᓃᑦ ᐃᑭᐊᖅᑭᕕᖕᒥ  

www.nuquits.ca ᐅᕝᕙᓘᓐᓃᑦ ᑎᐹᒃ ᒫᓂ ᐃᓂᖃᙱᑦᑐᖅ ᖃᕋᓴᐅᔭᒃᑯᑦ Facebook ᒪᒃᐱᖅᑐᒐᕐᒥ.  

 
###

http://www.nuquits.ca/


  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑐᓴᒐᒃᓴᓕᕆᔨᑦ 2015-NR11 

 

ᑐᓴᐅᒪᔪᓕᕆᔨᒃᑯᓐᓂ ᖃᐅᔨᒋᐊᕐᕕᒃᓴᖅ:  

ᕌᓐ ᐅᐊᓯᖕᒃ  

ᐊᐅᓚᑦᑎᔨᐅᓚᐅᑲᒃᑐᖅ, ᑐᓴᒐᒃᓴᓕᕆᔨᓂᒃ ᐊᒻᒪ ᑭᒃᑯᑐᐃᓐᓇᓄᑦ ᐱᓕᕆᔨᐅᔪᓄᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5710 

rwassink@gov.nu.ca 

